
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲԱՐՁՐԱԳՈՒՅՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ԵՎ ԳԻՏԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ 2026/2027 ՈՒՍՈՒՄՆԱԿԱՆ ՏԱՐՎԱ ԱՍՊԻՐԱՆՏՈՒՐԱ ԸՆԴՈՒՆԵԼՈՒԹՅԱՆ ՏԵՂԵՐԸ ԵՎ ԴՐԱՆՑ ԲԱՇԽՈՒՄԸ ՀԱՍՏԱՏԵԼՈՒ ՄԱՍԻՆ»

   ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	1. Ֆինանսների նախարարություն
	02.03.2026 թ.

	
	N 01/34-3/4456-2026

	Նախագծով 2026/2027 ուսումնական տարվա համար առաջարկվում է հատկացնել ընդունելության անվճար 287 տեղ (որից 207-ը՝ առկա, 45-ը՝ հեռակա, 35-ը՝ միջպետական համաձայնագրերով)՝ ՀՀ 2026 թվականի պետական բյուջեով նախատեսված 215-ի փոխարեն, կամ՝ 72-ով ավելի, որից 63 տեղը՝ առկա ուսուցման, 9 տեղը՝ հեռակա ուսուցման գծով: Ընդ որում, Նախագծի հիմնավորման համաձայն՝ Նախագծի ընդունման պարագայում ՀՀ պետական բյուջեում ծախսերի ավելացում չի նախատեսվում:
	Միաժամանակ, ըստ Նախագծի հիմնավորման՝ ասպիրանտուրայի գծով հատկացված ընդունելության տեղերից համալրվում են 55-ից 60 տոկոսը և մտավախություն կա, որ 2026/2027 ուսումնական տարվա ընդունելության արդյունքում հատկացված տեղերը ամբողջությամբ չեն համալրվի, սակայն հաշվի առնելով այն հանգամանքը, որ 2026 թվականից հայցորդության ձևակերպում չի իրականացվում, ասպիրանտուրա ընդունվողների թիվը կարող է աճել:
Նկատի ունենալով ընդունելության տեղերի չհամալրման գծով առկա տեղեկատվությունը, նոր ուսումնական տարում նույնպես ամբողջությամբ չհամալրման վերաբերյալ Նախագծի հիմնավորմամբ ներկայացված մտավախությունը, հայտնում ենք, որ ընդունելության անվճար տեղերի ավելացումը հիմնավորման կարիք ունի:
Միաժամանակ,  ընդունելության տեղերի 72-ով ավելացումը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության (ներկայացված չէ ֆինանսական գնահատականը), ինչը նախատեսված չէ ՀՀ 2026թ. պետական բյուջեով և 2027-2028թթ. համար ծրագրավորված ծախսերում: Ուստի, հաշվի առնելով միջնաժամկետ հատվածի սահմանափակ հարկաբյուջետային հնարավորությունները, առաջարկում ենք ընդունելության տեղերը համապատասխանեցնել ՀՀ 2026 թվականի պետական բյուջեի հաշվարկներում նախատեսված ցուցանիշներին:

	Ընդունվել է ի գիտություն
2027-2028թթ. համար ծրագրավորված ծախսերում նախատեսված է ֆինանսավորման ավելացում՝ հիմք ընդունելով ՀՀ կառավարության 2026 թվականի հունվարի 29-ի N 113-Լ որոշումը։



	1. Բարձր տեխնոլոգիական արդյունաբերության նախարարություն
	19.02.2026 թ.

	
	N 01/15.2/1188-2026

	Նախագծի վերաբերյալ դիտողություններ և առաջարկություններ չունեն
	

	1. Տարածքային կառավարման և ենթակառուցվածքների նախարարություն
	27.02.2026 թ.

	
	N ԴԽ/15.2/7460-2026

	Առաջարկել են՝
          1․«Հայաստանի պետական համալսարան» հիմնադրամի «Տնտեսության, նրա ոլորտների տնտեսագիտություն և կառավարում» (Դասիչ՝ Ը.00.02) մասնագիտության համար սահմանված ընդունելության տեղերի քանակը վերանայել առկա ուսուցմամբ՝ 4, հեռակա ուսուցմամբ՝ 2 տեղ։  
          2. «Հայաստանի Ճարտարապետության և շինարարության Հայաստանի ազգային համալսարան» հիմնադրամի «Գեոդեզիա, ներառյալ քարտեզագրություն և կադաստր» (Դասիչ՝ Ե.23.06) մասնագիտության համար սահմանված ընդունելության տեղերի քանակը վերանայել առկա ուսուցմամբ՝ 4, հեռակա ուսուցմամբ՝ 2 տեղ: 
         3․ Հայաստանի ազգային ագրարային համալսարան հիմնադրամի «Ընդհանուր երկրագործություն, հողագիտություն, հիդրոմելիորացիա, ագրոքիմիա և ագրոէկոլոգիա» (Դասիչ՝ Զ.01.01) մասնագիտության համար սահմանված ընդունելության տեղերի քանակը վերանայել առկա ուսուցմամբ՝ 4, հեռակա ուսուցմամբ՝ 2 տեղ։ 
         4․ «Ճարտարապետության և շինարարության Հայաստանի ազգային համալսարան» հիմնադրամի մասանգիտությունների ցանկում ավելացնել շինարարության ոլորտի կրթական ծրագրեր, քաղաքացիական, արդյունաբերական, հիդրոտեխնիկական, տրանսպորտային ստորգետնյա շինարարություն, դասիչը՝ ըստ համալասրանի տեղեկատավական հարթակի Ե.23.02։ 
	Չի ընդունվել:
Ասպիրանտուրայի տեղերը ձևավորվել են հավանական գիտական ղեկավարների, բուհերի, գիտական կազմակերպությունների ներկայացրած հայտերի, ինչպես նաև պետական մարմինների մինչև 2025 թվականի հուլիսի 25-ը ներկայացրած առաջարկությունների հիման վրա։
Գրությամբ նշված մասնագիտություններով լրացուցիչ տեղեր չեն նախատեսվել, քանի որ առկա չէ hամապատասխան գիտաչափական տվյալներով գիտական ղեկավարի հայտ (ասպիրանտն ուսման ընթացքում պետք է ունենա գիտական ղեկավար)։ 
Միաժամանակ ՏԿԵՆ-ի 2026 թվականի փետրվարի 27-ի գրությամբ ներկայացրած հայտում հիմնավորված չէ լրացուցիչ տեղերի ավելացման առաջարկը։


	1. Էկոնոմիկայի նախարարություն
	19.02.2026 թ.

	
	N 01/3856-2026

	Նախագծի վերաբերյալ դիտողություններ և առաջարկություններ չունեն
	

	1. Պաշտպանության նախարարություն
	25.02.2026 թ.

	
	N ՊՆ/01/2343-2026

	          Առաջարկել են նախագծի հավելվածում ներառել ռազմական մասնագիտություններով ՊՆ պաշտպանական ազգային հետազոտական համալսարանում հայցված 3 տեղերը:		
	Չի ընդունվել:
ՊՆ պաշտպանական ազգային հետազոտական համալսարանին ասպիրանտական տեղեր հատկացնել հնարավոր չէ, քանի որ համալսարանը ասպիրանտուրայում ընդունելություն և ուսուցում իրականացնելու թույլտվություն չունի:

	1. Առողջապահության նախարարություն
	23.02.2026 թ.

	1. 
	   N ԱԱ/05/5867-2026

	Նախագծի վերաբերյալ դիտողություններ և առաջարկություններ չունեն 
	

	1. Կադաստրի կոմիտե
	20.02.2026 թ.

	1. 
	N ՍԹ/3127-2026

	Նախագծի վերաբերյալ դիտողություններ և առաջարկություններ չունեն
	

	1. Քաղաքաշինության կոմիտե
	23.02.2026 թ.

	1. 
	 N 01/18.5/2767-2026

	Նախագծի վերաբերյալ առաջարկություններ չունեն
	

	1. Աշխատանքի և սոցիալական հարցերի նախարարություն
	27.02.2025թ.

	1. 
	 N ԱԹ/ԳԽ-2/7251-2026

	Նախագծի վերաբերյալ դիտողություններ և առաջարկություններ չունեն
	

	1. Շրջակա միջավայրի նախարարություն
	24.02.2026 թ.

	1. 
	 N 1/01.5/1494-2026

	Նախագծի վերաբերյալ դիտողություններ և առաջարկություններ չունեն
	

	1. Արդարադատության նախարարություն
	30.03.2026 թ.

	1. 
	N /27.4.2/15344-2026

	       Նախագծի նախաբանում որպես լիազորող նորմ նշվում է «Բարձրագույն կրթության և գիտության մասին» օրենքի 43-րդ հոդվածի 7-րդ մասը, որի համաձայն՝ «Սույն օրենքի 21-րդ հոդվածի 5-րդ մասով սահմանված պահանջները հրապարակվում են 2027 թվականի հունվարի առաջին տասնօրյակում, իսկ նույն մասով նախատեսվող ընդունելությունը կազմակերպվում է 2029-2030 թվականների ուսումնական տարվանից: Մինչև սույն մասն ուժի մեջ մտնելը բուհ ընդունելության հետ կապված իրավահարաբերությունները շարունակվում են կարգավորվել «Բարձրագույն և հետբուհական մասնագիտական կրթության մասին» օրենքի 14-րդ հոդվածի 5-րդ մասի և 21-րդ հոդվածի 2-րդ մասի 11-րդ կետի և «Կրթության մասին» օրենքի 15-րդ հոդվածի 5-րդ մասի դրույթների հիման վրա ընդունված իրավական ակտերով»։ Այս առումով հարկ է նշել, որ Նախագծով նախատեսվում է հաստատել 2026/2027 ուսումնական տարվա ասպիրանտուրա ընդունելության տեղերը և դրանց բաշխումը, մինչդեռ վկայակոչվող լիազորող նորմի համաձայն՝ մինչև վկայակոչվող մասն ուժի մեջ մտնելը բուհ ընդունելության հետ կապված իրավահարաբերությունները պետք է կարգավորվեն համապատասխան դրույթների հիման վրա արդեն իսկ ընդունված իրավական ակտերով։ Ուստի՝ հաշվի առնելով վերոգրյալը, գտնում ենք, որ Նախագծի նախաբանում վկայակոչված դրույթը չի կարող հանդիսանալ սույն Նախագծի ընդունման համար լիազորող նորմ, նաև հիմք ընդունելով այն հանգամանքը, որ նշված խնդրի կարգավորման նպատակով Հայաստանի Հանրապետության կրթության, գիտության, մշակույթի և սպորտի նախարարության կողմից 2026 թվականի հունվարի 7-ի N 01/9.3/197-2026 գրությամբ ներկայացվել է ««Բարձրագույն կրթության և գիտության մասին» օրենքում փոփոխություններ և լրացումներ կատարելու մասին» օրենքի նախագիծ, գտնում ենք, որ անհրաժեշտ է զերծ մնալ սույն Նախագծի ընդունումից՝ մինչև վերոնշյալ նախագծի ընդունումը և ուժի մեջ մտնելը։
	Ընդունվել է․ 
Օրենքի նախագիծը 2-րդ ընթերցմամբ և ամբողջությամբ ընդունվել է Ազգային ժողովի կողմից և ներկայացվել է ՀՀ Նախագահի ստորագրմանը։



